
                                                           Кереш
Мин,татар сыйныфында белем алучы Галиев Айназ « Омтылган иреше ,омтылмаган бөрешер » дигән проект эшебезне тәкъдим итәм.Әлеге проект Абдулла Алишның әсирлектәге   тормышы һәм иҗатына багышлана. 
Проектның актуальлеге:Халыкның А.Алиш кебек  батыр уллары эшчәнлеге  бүгенге көн  яшьләренә дә үрнәк булырлык!
       А.Алиш әкиятләре безгә балалар бакчасыннан ук таныш иде.Гаҗәп  матур шигъри телдә язылган бу әкиятләре аша Абдулла Алиш нәниләрне табигать дөньясына алып керә,җәнлекләр,кош-кортлар белән аралаштыра,тормыш-көнкүреш детальләре белән таныштыра,балаларны төрле матур гадәтләргә ,хезмәткә өйрәтү,гаделлек,намуслык,ба  тырлык кебек күркәм сыйфатларны тәрбияләүне күздә тота.Шуңа күрә башлангыч сыйныфларда аның әкиятләрен,хикәяләрен яратып укыдык без. Эзләнү эшенең сәбәбе:сентябрьнең беренче атнасында  сыйныфларда еллык эш планы белән танышканда Бөек җиңүнең 75 еллыгы уңаеннан фронтовик язучыларның тормыш юлын һәм иҗатына бәйле проектлар хакында сөйләшү булды. Бу киңәшмәдә без ,Җәлилчеләрнең берсе булган А.Алишның медкенәгәсе артындагы соңгы хатын укыдык. Анда болай язылган иде.”Килдем,көрәштем,киттем.Язмышыбыз шундый инде күрәсең.Соңгы сулышыбызга кадәр халкыбызга тугрылыклы булып калабыз.Эх,яшисе килә,сез туганнарны күреп,баштан кичкәннәрне барысын да сөйлисе килә...”Әлеге хат мине уйландырды.Җәлил нуры яктысында бераз тоныкланып калган А.Алиш хакында күбрәк беләсе килү теләге туды.Аеруча тоткынлыктагы хәле,иҗаты кызыксындырды. . Абдулла Алишны,әкиятче буларак, күпләр белә ,әмма ул 25 ләп әкият язу өстенә,,дистәләрчә очерк,повесть,пьеса,хикәяләр һәм шигырьләр   авторы да. 
 Батыр йөрәкле ,җәлилчеләрнең берсе булган  Абдулла Алишның  иҗаты бүгенге көндә тиешенчә өйрәнелмәгән,танытылмаган ,дип яза тарихчы Р.Мостафин.(“Шәһри Казан газетасы.16 нчы февраль,2001)
Эзләнү эшенә керештек. 
Максат:А.Алиш  тормыш юлын ,иҗатын тирәнрәк өйрәнү, әсирлектә язган әсәрләре белән танышу,тоткынлыктагы тормышы,батырлыгы хакында  белү.
Бурычлар:1.А.Алиш белән бәйле язмалар,китаплар белән танышу. Документлар, хәтирәләр  эзләү.
                   2.А.Алишның тоткынлыктагы әсәрләрен табып уку.
                   3.А.Алишның туганнары белән очрашу.
                   4.Яшьтәшләрем алдында чыгыш ясап А.Алиш  әсәрләрен  таныту. 
Вакыты: 1 нче этап    3.09-16.09  Шәһси эзләнүем.(7 а-татар һәм 10 –рус сыйныфлары  укучылары алдында чыгыш )
              2 нче этап  23.09- 10.12 Практик эш.( 7 а,10  сыйныфы укучыларының иҗади эзләнүләре)
              3 нче этап          12.02 - 21.02  Йомгаклау  (Материалларны анализлау,нәтиҗә ясау,аудио һәм видео,китапчык ясау)












                                                         Төп өлеш.
      Гимназия китапханәсендә сакланып калган газета–журналлардан ,дәреслек,китаплардан бик күп язмалар таптым.А.Алишның тормыш юлы хакында мәгълүмат алдым.Узган уку елында Алиш туганнары белән очрашуны искә төшерү өчен, укытучыда сакланган видео язмаларны карап чыктым.Алиш турында нәрсә беләсез дип 7-10 нче сыйныфлар арасында сораштыру уздырдым.
     Батырлык юктан бар булмый.Батырлыкка нигез балачактан салына .
     Алиш батырлыгына да балачакта нигез салынган.Үзенең туган җирен,илен,әти-әнисен,туган-дусларын өзелеп ярату,аларны саклау теләге язучыга көч,рухи ныклык биргән,укымышлы гаиләдә туып,әнисе иҗат иткән бәетләрне тыңлап үсә ул.Тыйнак,тәртипле,инсафлы,тәмле телле Абдулланың дуслары күп була.Теләп белем алуы,халык иҗаты әсәрләре җыеп,әдәбият белән кызыксынуы да 25 ләп әкият,дистәләрчә очерк,повесть,пьеса,хикәяләр дә яза ул.
     Әнә шулай яшәп ятканда сугыш башлана.Әнисе 3 улын сугышка озата.А.Алиш та кулына корал ала,солдат-радист була,Орлов өлкәсендә барган каты сугышларда катнаша.Улларына язган хатларында әнисе шигырьләр белән көч биреп тора.Алишның туганы,апасының кызы - Илсөяр Сөнкишева истәлекләрендә шундый шигырьләре сакланып калган:
Булма куркак,бул гайрәтле,
Фронтларга кергәндә.
Үзеңне үзең аяма,
Дошманнарны күргәндә!
Әгәр дошман каршы килсә,
Мылтыктан рәхимсез ат.
Минем теләгем шул сиңа:
Батыр исеме алып кайт.
Алишның әниснә сугыштан җибәргән хатында мондый сүзләр булган...
Йөрәгемнең кайнар хисе, әни.
Синең турыда һаман уйланам.
Синең рәсемең һаман күз алдымда.
Шуңа карап ,әнием, юанам.
      А.Алишны барысы да әкиятче дип кенә белә,аның әкиятләре халыкка танылган,ләкин ул шигырьләр дә язган ,беренче шигырен сыйныф җитәкчесе саклаган ,мин аны Алишның туганы Гөлшат апа озак еллар җыйган иске гәҗитләр арасыннан таптым.Шагыйрьнең башка шигырләрен дә эзләргә керештем. Тоткынлык чорында шигырьләр  язуын белдем.2-3 блакноты булуы ачыкланды.
     1941 елның 12 октябрендә А.Алиш әсир төшә.Ах, бу сугыш! Ул Алишны да ачы сынаулар алдына бастыра.Әсирлек афәтен кичерүче М.Җәлилнең һәм аның ышанычлы көрәштәшләренең ныклы терәге була Алиш.Алар фашизмга каршы бергәләп көрәшәләр,листовкалар язалар,үлемне дә бергә каршылыйлар.
   1946 елда Нигмәт Терегулов Татарстан язучылар союзына Җәлил һәм Алиш шигырьләре тупланган куен дәфтәрләрен китереп бирә.
   А.Алишның әсирлектә иҗат иткән күп әсәрләре төрле юллар белән Туган иленә кайтып иреште.1946елларда Берлин төрмәсеннән Габбас Шәрипов тарафыннан чыгарылган дәфтәрләре һәм әсирлектә булган Нигъмәт Терегулов күчереп язган шигырьләр.
   А.Алишның әсәрләрен Гарәфә Фәхретдинов дигән кеше дә тапшырган,Р.Мостафин аларны “Җәлилчеләр” китабына керткән.
А.Алишның тагы берничә дәфтәре барлыгы билгеле.Германиядә кол булган Равилә Агиева алып кайткан дәфтәр дә,Казыйм Миршан дигән кешенең         Римдагы Совет илчелегенә биргән дәфтәре дә буген югалаган.Мин музейдан  А.Алишның “Фәкать илем ирекле булсын” дип исемләнгән шигырләр җыентыгын таптым.Әдәбият дәресендә классташларыма  аның шигырьләрен укыдым. 
Әйтсәләр дә ,
Барып тор син дип
Дөньяның иң рәхәт җиренә.
Әйтер идем,кирәк түгел дип
Кайтам мин дип ,Туган илемә.
Әйтсәләр дә,алтын сарайда тор,
Ләкин илең ирексез калсын дип.
Әйтер идем,мине зинданга сал,
Фәкать илем ирекле булсын дип.
Сыйныфташларымның  Алиш шигырьләрен белмәүләре ачыкланды.Бу җыентыкны аның туганнары Яр Чаллы шәһәрендә 2010 нчы елда чыгарганнар.Ул бик аз санда басылып ,туганнары арасында таралып беткән. Әлеге җыентыкта  А.Алишның1941-1944 нче елларда тоткынлыкта язылган 25 шигыре тупланган.Алар  татарча һәм рус телләрендә басылган.6 шигырь  “Абдулла Алишка нисбәт ителгән әсәрләр”тамгасы белән бирелә.Бу әсәрләрне тоткыннар яттан белгән һәм алар туган илгә телдән генә кайтып ирешә.Ятланган шигырьләрнең Алишныкы булуын төрле юллар белән өйрәнеп Р.Мостафин Җәлилчеләр китабына кертә.(Р.Мостафин”Җәлилчеләр” китабы.1988ел.222 нче бит.)
...Көтелмәгән җирдән сугыш чыкты,
Шәһит каннар ташып актылар.
Өзелгән баш,туракланган гәүдә
Сугыш кырында калды өелеп.
Килде илгә ятим,авыр тормыш,
Йөрүче юк берәү сөенеп.
Бу төн нигә бигрәк озын икән?
Таң атарга күптән вакыт бит!
Тагын бакча ясар идек илне,
Ә ул, мескен, җимерек,ватык бит!...
Интернет челтәрендә А.Алиш исеме белән бәйле җырлар эзләгәндә төрмәдә иҗат ителгән”Кыр казлары” шигыренә А.Хөсаенов көй язганын ачыкладым.Бу җырны Татарстанның атказанган җырчысы Зәйнәп Фәрхетдинова башкарган аудиоязманы да табып тыңладым.(аудиоязма №1)Җырның ноталары,эшкәртмәсе дә табылды.Киләчәктә  бу моңлы көйне баянда уйнарга өйрәнеп,башкаларга да ишеттерергә уйлыйм. (Аудио тыңлыйбыз)

   Тагын бер зур табышым беркайда  да басылмаган әкиятен табуым. Әсирлектә бергә булган кешеләр Алиш әсәрләрен яттан белгәннәр. Газыйм Кадыйров исемле кеше аның белән төрмәдә бергә утыра,соңрак юллары аерыла,ул иленә кайта.  Ул А.Алишның “Сандугач” исемле әсәре,әкиятләре дә ,нәсерләре дә барлыгын әйтә.Бер  әкияте :
 “Елан белән керпе ” дип атала.
    Явыз кара елан ,керпене әсир итеп,җир астындагы караңгы,базда тота. Керпе акрынлап еланга якынрак елыша,җаен туры китереп энәләре белән чәнчеп ала.Еланның тиресе тишкәләнеп бетә.Елан авыртудан чыгып кача. 
Кадыйровның әйтүенчә, бу әкиятнең мәгънәсен әсирләр яхшы аңлаган, кичләрен җыелышып утырганда, аны бер-берсенә сөйли торган булганнар. 
Димәк, сөекле әкиятчебез А.Алиш үзенең әкиятләре белән дошманга каршы көрәш алып барган. Газаплы әсирлек шартларында да ул дошман алдында тез чүкмәгән, көрәшчеләр сафында булган, тирән лирик кичерешләр белән сугарылган шигырьләр, әкиятләр иҗат итәргә дә үзендә рухи көч тапкан.Бүгенге көндә аз гына авырлыкка  да бирешеп,кәефе төшеп,башлаган эшен тәмамлый алмаган, гел гаеплене эзләүчеләр яки ярдәм көтеп утыручылар шактый.Ә Алиш палач балтасы астына башын куйган хәлдә дә күтәренке эчтәлекле әсәрләр яза алган.”Бу-каләм көченә ныклы ышану дигән сүз.Менә шул ышаныч аркасында, ул Туган илгә мәхәббәт,халкына бирелгәнлек тәрбияләүче патриот –көрәшче булып күтәрелә,алмаз ихтиярлы батыр булып чыныга” дип яза Дамир Гарифуллин Алиш эзләре буйлап мәкаләсендә.Әлбәттә бу әкиятне Абдулла Алиш болай кыска итеп язмагандыр.Әсәрнең төп кулъязмасы югалган,телдән генә сөйләнеп әсирләргә көч биреп торган бу әкият тә бәлки киләчәктә табылыр.Туган иле,халкы өчен янган шагырҗ иҗатын кире кайтарырга без дә өлеш кертә алабыз,диде  дәрестә укытучым. Әкиятләренең тел үзенчәлекләрен,төзелешен өйрәнеп,бу әкиятне тулы вариантта башкаларга ишеттерү теләге туды.Бергәләп әкиятләренә анализ ясагач,үзебез бу әкиятне Алиш абый кебек язып карадык.Класста 13 вариант әкият арасыннан иң яхшыларын сайлап алдык. А.Алиш әкиятләре безгә балалар бакчасыннан ук таныш иде.Гаҗәп  матур шигъри телдә язылган  әкиятләре аша Абдулла Алиш нәниләрне табигать дөньясына алып керә,җәнлекләр,кош-кортлар белән аралаштыра,тормыш-көнкүреш детальләре белән таныштыра,балаларны төрле матур гадәтләргә ,хезмәткә өйрәтү,гаделлек,намуслык,ба  тырлык кебек күркәм сыйфатларны тәрбияләүне күздә тота. Балалар күңеленең бөтен нечкәлекләрен тоеп, композицион яктан төзек-җыйнак, уку өчен кызыклы-маҗаралы, музыкаль яңгырашлы итеп, сурәтләү чараларына бай, образлы тел белән язылган бу әкиятләр һәм хикәятләр нәниләрнең акыл сәләтен, фантазияләрен үстерүдә, кечкенәдән үк балаларда хезмәтне ярату, ата-анага, олыларга ихтирам саклау, гадел, намуслы булу, әйләнә-тирә табигатькә әхлакый, әдәплелек сыйфатларын тәрбияли.Без боларны истә тотып керпе һәм елан турында биология фәненән мәглүмат җыйдык. “Киң күңелле абыйның әкияттә түгел, тормышта дөрес яшәргә өйрәткән, ялгыш адымнардан кисәткән, оста һәм кинаяләп әйткән ихлас киңәш-теләкләре бар”, - ди шагыйребез Шәүкәт Галиев. Моны да истә тоттык. Әдәби әсәрнең көче – әлбәттә, аның телендә, ди халык. Фразеологик әйтелмәләр - халыкның образлы фикерләү дәрәҗәсен билгеләүче тел берәмлекләреннән берсе.. Балалар язучысы Абдулла Алиш иҗаты фразеологик әйтелмәләргә искиткеч бай.Мин Нечкәбил,Чуар тавык”Сертотмас үрдәк әсәрләрен карап чыктым,чагыштыруларны,иркәләп эндәшүләрне ,фразиалогик әйтелмәләрне табып ,Елан белән керпе әкиятен язганда кулландым.
Язучы үзенең әкият исемнәрен халыкның мәкаль һәм әйтемнәренә дә нигезләп куя. “Абдулла Алиш. Хикәяләр һәм әкиятләр” китабында аның “Ялкаулык – хурлык, тырышлык – зурлык”, “Аерылганны аю ашар, бүленгәнне бүре ашар” исемлеләре бар.Шунлыктан бергәләп  татар халык мәкалләрен карап чыккач, әсәр идеясенә туры килгән « Омтылган иреше ,омтылмаган бөрешер » дигән татар халык мәкален сайлап куйдык.
Тирән эчтәлекле,бүгенге көндә дә актуаль мәсьәләләр күтәрелгән бу әкиятне ,төрле телләргә  тәрҗемә итеп була бит,дигән уй килде. Сыйныфта рус,чуваш,үзбәк,украин,төрек,башкорт һәм татар катнаш  гаиләләрендә тәрбияләнүче сыйныфташларыбыз белән тәрҗемә эшенә керештек.Тәрҗемәләрне Аудиоязмага яздырырга әти-әниләр булышты.Бу әкиятне татар теленнән Зайцева Аня -чуваш,Герц Карина –украин,Рахманов Аскар – рус,Уролова Мәдинә үзбәк, Гарифуллина Элина –башкорт, ә мин төрек теленә тәрҗемә иттем.Бүгенге көндә А.Алишның бу әкияте 7 телдә басылды һәм китапчык ясалды. Тәрҗемәләрне укып Аудиоязмаларга  яздырдык,дискка тупланды.(Аудиоязма№2-8)Хәзер бу әкиятне 7 телдә тыңлап була.Сценарий язып ,башлангыч сыйныфларга куярга дип , сәхнә өчен пьеса итеп әзерлибез. Мин ,киләчәктә тәрҗемәче булып,аның күп әкиятләрен һәм хикәяләрен төрек,инглиз теленә тәрҗемә итәргә уйлыйм.

                                                      
                                                  Йомгаклау
     “Батырлык-гаҗәп сер бит ул.Изге максатыңа үз теләк омтылышларыңны буйсындыру ул-батырлык “ ди ,А.Алиш музеен җитәкләгән И.Сункишева. Алишның башка әсәрләре дә әкиятләре кебек ,укучылар күңеленә үтеп керер,югалганнары табылып ,шагыйрьнең тоткынлыктагы иҗатын  тагын да яктыртыр дип ышанам.Туган телебезне,Туган илебезне яратырга, сакларга өйрәтүче ,батыр көрәшче-А.Алиш иҗаты яшь каләм тибрәтүчеләргә   маяк булыр.
            Батырлар данын онытмыйк!Үрнәк булырлыклар – терәк булсын!Алишның апасының балалары Азат Сункишев һәм Гөлшат апа Алиш туган көненә очрашуга килгәч Алишка багышлап язган үз шигырен укыды(видеоязма № 2) ,киткәндә бүләк итеп  миңа биреп калдырган иде.Саргаеп беткән бу кәгазьдәге әсәр югалмас, чөнки, батырлар даны мәңгелек!
Әсир  шагыйрь  җанын талкый-сыный
Таш капчыктай дошман төрмәсе.
Салкын зиндан җиле,үлем җиле,
Туктап торчы әле,өрмәче.
Бүген соңгы көне.Күзли Алиш
Шигъриятнең яңа галәмен.
Күрче,күпме яңа алмаш килә
Мул балкытып шигъри каләмен! 
                                                                 24 апрель 2013 ел.  Азат Сункишев

